
Татјана ТАКАШМАНОВА-СОКОЛОВСКА

СЛИКАТА ЗА  СЕБЕ KAKO ПОИМ И KAKO РАЗБОЕН ФЕНОМЕН 

Во вед

Секојдневно, во различии ситуации, на себе си и на другите 
соопштуваме што доживуваме, ги оценуваме сопствените акту ел ни 
искуства како и сознанијата за поседување релативно трајни особини. Сите 
ние имаме сопствено доживување на нашата личност: изгледот, цртите, 
навиките, карактеристичните начини на однесување, поседување одредени 
способности, вештини, знаења, убедувања, вредности, ставови и цели. 
Секој од нас има сопствено доживување и за сопствените односи со 
средината: кому му припаѓа и кој нему му припаѓа, какви објекти поседува, 
што од него се очекува, какво е неговото место во семејството, помеѓу 
врсниците, пријателите, професионалните соработници...Сите тие 
сознанија се интегрираат во еден посебен, автентичен и релативно траен 
психички ентитет, односно во специфична слика за себе или поим за 
сопственото "јас".

Можеби наједноставен и најкраток одговор на прашањето што етоа 
слика за себе е ако кажеме дека сликата за себе претставува еден 
специфичен и комплексен сплет на одговори на прашањата: Кој сум јас? 
Каде припаѓам? Што можам? Што смеам? Што сакам да постигнам? Каков 
би сакал да бидам? и сл. Секој од нас во процесот на осамостојување и 
градење на сопствената зрела, независна и одговорна личност мора да се 
дефинира себе си во поглед на овие прашања. Значи, суштинско обележје 
на процесот на социјализација и една од неговите цели е формирање и 
развој на слика за себе.

Да се спознае личноста себе си, тоа значи непрекинато да постигнува 
се поголем увид, интелектуален и афективен, во најдлабоките делови на 
сопствената психа, а тоа е процес Кој трас со години, поточно во текот на 
целиот живот. Тоа не е автоматски процес и од поединецот бара личен 
интегративен напор. Всушност, формирањето на сликата за себе е еден 
од најсложените развојни процеси. Не е едноставна ни задачата на 
психологот да објасни како од сосема, во онтогенетска смисла, почетните, 
конфузни и честопати деформирани впечатоци се доаѓа до еден кохе- 
рентен, интегриран, динамичен, а воедно и доследен систем на само- 
спознание и саморазбирање. При тоа се отвораат многу прашања: дали 
личноста за себе си го знае само она што го гледа (перцепира) во своето

однесување и во околностите во кои тоа однесување се одвива, или го 
знае само она за што е научена, она што й го кажале и й го кажуваат 
другите, или пак врз основа на тис и други податоци самостојно ?

Развојната психологија ceyiiгге може да понуди само екица на некой 
развојни промени кои водат кон формирање на сликата за себе како 
внатреилна инстанца. Од друга страна пак, скоро сите психолози кои се 
бавеле со теориски и емпириски проучувања на сликата за себе предлагаат 
свои потесни или пошироки одредби на сликата за себе. Со преглед на 
психолошката литература се добива впечаток дека не постои единствен 
одговор на прашањето што е тоа слика за себе, а многу специфичности 
постојат и околу изборот на соодветна терминологија. Сликата за себе 
како поим сеуште припаѓа на групата психолошки поими кои не се 
еднозначно одредени и со општо-прифатен статус. Токму затоа, во овој 
труд ќе се обидеме да го објасниме послика за себе и да скицираме 
некой важны развојни аспекта на овој феномен, користејќи се со 
аналитичко-креативен преглед на најважните (по наше мислење) теориски 
учења во чии рамки е изучувана сликата за себе и нејзиниот развој. Ги 
одбравме оние психолошки сфаќања и теориски пристали кои сметаме 
дека даваат најголем придонес за современите сфаќања на сликата за себе 
и за нејзиниот развој и кои во себе содржат извори на идеи и хипотези за 
емпириски истражувања.

1.1.  Сликата за себе во психолошкнте теории на личноста

Првите психолошки концепции во чии рамки можеме да најдеме 
почетни размислувагьа за сликата за себе се учењ ата на Сеченов 
(И.М.Сеченов) и Џемс (W.James). Сеченов, татко на руската физиологија 
и претставник на детерминизмотво психологиј ата, развојот на самосвеста 
го поистоветува со развојот на свеста воопшто, при што текст се движи 
од осетите кон претставите и потоа кон миелите (Ананьев, 1980; Кон 1984). 
Сеченов става посебен акцент на микро-социјалните ф актори за 
психичкиот развој, но укажува и на важноста на активноста на детето. Во 
меѓучовечките односи детето стекнува знаења за сопственото "јас", ги 
споредува, сумира и воопштува. Сеченов е еден од првите кој во својата 
психо-физиолошка анализа на развојот на личноста говори за процесите 
на интернализација.

Џемс, уште 1890 год. во "Принципи на психологијата " (Principles of 
psuchology), шворејќи за структурата на личноста ja дава првата чисто 
психолонжа концепција за селфот (Self)* (Myers, 1986). Toj смета дека 
сел фот се состой од два аспекта: î."Jac кое што созиава" (J) и 2. "емпириско 
jac" (Me). Првиот аспект е "jac" кое ги организира и интерпретара 
искусгвата на чисто субјективен начин. Личноста станува свесна за своето 
"jac" со посредство на доживувањето на сопствениот континуитет и noce-

*Проблемот околу превод от на зборот SELF на нашиот јазик сеуште не е разрешен: јаство, 
самство, себство, сопство и др. Затоа йе се користиме со оригиналниот, англиски термин селф (Self).

бност, како и со доживувања кои се резултат на волјата. "Емпириското 
jac" е вкупен збир на се што личноста може да го нарече свое сопствено, 
лично и ги вклучува сите материјални, социјални и духовни 
карактеристики кои го одредуваат сел фот како единствен и индивидуален. 
Физичкото или материјалното јасго сочинувааттолку компоненти колку 
што постојат групи чии мислења се релевантни за личноста, односно толку 
колку што "улоги" игра личноста. Значи, за едииката е многу важно како 
другите ja гледаат и оценуваат. Духовното jac го сочинуваат пред се 
психичките својства и способности кои личноста ги доживува како јадро 
на сопствената личност.

Токму оваа поделба, која ниедна современа теорија на личноста не 
може да ja заобиколи, иако можеби ja гледа на поинаков начин, е од 
фундаментално значење за правилно сфаќање на сликата за себе, особено 
на нејзината структура, како и за самосвеста и личноста воопшто.

Класичната психоаналитичка теорија не посветува посебно внимание 
на она што денес се подразбира под самосвест, а со тоа и на сликата за 
себе. Самосвеста за Фројд (Freud) и психоаналитичарите е нужно 
ограничена; според нивните учења сликата за себе, односно за своето тело 
е продукт на врзување на либидото за одделни делови на телото на 
субјектот (Hol i Linđzi, 1983; Fulgozi, 1990).

Его-психологијата e психоаналитичка школа која отстапува од 
екстремните фројдови сфаќања за несвесното и главна важностза развојот 
и динамиката на личноста му придава на егото, а не на идот како извор на 
сите динамични промени и сите епергии во личноста. Функциите и улогата 
на егото кое има интегративна улога во личноста, особено во развојот на 
личноста, најмногу ги опишал Ериксон (Erikson) во својата психосоцијална 
теорија за развојот на личноста. Всушност, нему му припаѓа заслугата за 
теорискиот придоиес на психоаналитичката теорија во однос на 
расветлувагье на некой развојни аспекта на сликата за себе и воопшто за 
приближувањ е на традиционалната психоанализа до тековите на 
современата психологија. Ериксоновата теорија го опфака целокупниот 
животен распон на човекот, од раѓањето до староста, односно смртта. 
Неговата теорија е повеке од сите оетанати теории на личноста развојна 
теорија. "Она што Пијаже го направи за и нтел ектуал н и от развој, тоа 
Ериксон го направи за развојот на личноста" (Hol i Lindzi, 1983, стр. 117).

Ериксон вели дека во текот на психосоцијалниот развој на личноста 
постои заемна спрега помеѓу поединецот и средината. Ериксоновиот поим 
"jac" е социјализиран и историски. Ваквото сместување на "jac" во културен 
и историски контекст е најкреативниот придоиес на неговото учење за 
дефинирање на сликата за себе како поим и како развоен процес.

Говорејќи за епигенетскиот развој Ериксон вели дека човекот во 
својот живот минува низ осум повеке или помалку разграничени фази: 
првите четири се одигруваат во детството, петтата во текот на младоста, 
а последните три во текот на зрелите години, вклучувајќи ja и староста. 
Истакнувајќи дека секоја развојна фаза придонесува за обликување на 
личноста, Ериксон го формулира епигенетскиот принцип; се илю расте

има своја основа и од неа израснуваат делови, a секој дел има свое време 
на доминација cé додека сите делови не земаат учество во обликувагьето 
на една целина (при тоа мисли на целокупната личност) која функционира. 
Бавејќе се особено со периодот на адолесценцијата (петтата фаза од 
епигенетскиот развој) Ериксон го објаснува изградувањето на идентитетот 
под кој подразбира генерална слика што личноста ja има за себе. Развојот 
на идентитетот го објаснува како "процес на растечка деференцијација 
кој станува cé посеопфатен и тоа во мерка во к ojа единката станува свесна 
за ширењето на кругот на други луге кои нешто й значат, од родителите 
до човештвото. Процесот започнува некаде во првата вистинска средба 
на мајката и детето како две личности кои можат да се допрат и препознаат 
и не завршува cé додека не исчезне човековата моќ за заемна афирмација. 
П роцесот ja  доживува својата нормативна криза во тек о т  на 
адолесценцијата и во голема мерка е одреден со она што ќе следи" (Erikson 
1976, стр.18).

За време на младоста поединецот почнува да го сгекнува чуветвото 
на личен идентитет, чуветвото дека е единствено човечко суштество, а 
сепак спремно да се вклопи во некоја разумна општествена улога. 
Поединецот станува свесен за сопствените индивидуални карактеристики, 
за антиципираните цели во иднината. Тоа е развоен период кога личноста 
тежи да открие каква е во сегашноста и илю сака да биде во иднина.

Ерикеоновата теорија не е теорија за развојот на самосвеста, односно 
за сликата за себе, но по наше мислење е многу важна за современото 
сфаќање на сликата се себе како специфичен ентитет во личноста.

Оваа теорија укажува на поврзаноста на идентитетот и самосвеста 
како потсистеми на личноста. С ф аќањ ето  дека идентитетот е 
проширување на самосвеста е изложено токму во ерикеоновата теорија. 
Toj пишува дека процесот на вообличување на идентитеот е во најголем 
дел несвесен, освен во случаи кога внатрешната состојба на личноста и 
надворешните околности ќе се вклопаттака што ќе ja изострат свесноста 
за идентитетот. Претходно наведеното толкување ни дозволува да 
веруваме дека развојните фази на идентитетот се многу сродни со 
развојните фази на сликата за себе: значи адолесценцијата е многу 
интензивен развоен период на сликата за себе. Значајна импликација на 
ерикеоновата теорија во современите сфаќања за сликата за себе е дека 
не смее да се говори за овој феномен ако не земе предвед генезата на 
општењата, пред cé односот социјално-лично. Конечно, оваа теорија 
укажува на развојната динамичност и променливост на сликата за себе, 
поточно на идентитетот како потсистем на личноста.

Во овој краток преглед на теориските учења релевантни за сфаќање 
и дефинирање на сликата за себе и нејзиниот развој, неопходно е да се 
нагласи далекусежното и комплексно влијание на феноменологијата врз 
класичната психоанализа и современата психологија што резултира во 
издвојување на сликата за себе како подобен конструкт за истражување и 
дијагностички процени.

Теоријата на Роџерс (Rogers) претставува пример на феноменолошки 
пристап во психологијата (Rogers, 1970). Наместо нагласување на 
несвесните нагони и пориви, во неговата теорија се истакнува дека во 
ж ивотот на секој човек постои примарно теж нение за движење 
(развивање) кон напред. Притоа основните податоци се содржани во 
феноменолошкиот, односно свесниот дел на личноста. Тие податоци се 
симболизирани и затоа се достапни на директно проучувагье. На развојот 
на личнсота Роџерс му додава нова одлика сметајќи дека тежнението кон 
напред може да делува само кога изборите на личноста ќе бидат од истата 
јасно перцепирани (доживеани) и соодветно симболизирани.

Сликата за себе (селф-концептот) настанува со диференцијација од 
феноменалното или перцептивното поле или од вкупното искуство на 
поединецот. Toa е всушност некој вид слика или претстава за себе и ("Јас 
сум") и свеста за функцијата сопствената личност, а важни елементи на 
таа слика се свеста за постењето ("Јас можам"). Сликата за себе ги има 
сите обележја и ги следи истите закони на перцепирањето воопшто. Таа 
не се состой од многубројни независни и поединечни одговори, туку 
претставува обликувана целина, која иако е флуидна, осносно се менува 
под влијание на нови елементи или доживувања, секогаш го задржува 
обележјето на организиран и обликуван конструкт. Роцерс не прави 
разлика помеѓу сел фот и селф-концептот (Wylie 1974). Toj селф-концептот 
или сликата за себе ja дефинира како организиран, конзистентен, 
концептуален гешталт кого го сочинуваат перцепциите на каракте- 
ристиките на самиот себе, перцепциите на врските со другите, заедно со 
вредностите кои им се придружени.

Роцерсовиот придонес за правилно сфаќање на сликата за себе го 
гледаме пред ее во тоа што тој, говорејќи за важноста на степенот на 
реалноста на сликата што личноста ja има за себе, укажува на животното 
значење на сликата за себе за секој поединец, означувајќи ja како еден од 
најважните извори на интегритетот на личноста.

Како што пишува Рот, причините што личноста претставува единство 
и што континуирано се манифестира како одредена, особена и единствена, 
лежат пред ее во самосвеста и во улогата што ja има во формирањето на 
личноста. "Самосвеста или сликата која сме ja создале за себе влијае на 
нашето настојување да ги ускладиме своите особини и да настојуваме 
нашето однесување да стане доследно и складно "(Rot,1980,CTp. 145)

Олпортовата (Allport) теорија за личноста е уште едно учегье кое ja 
разбира личноста како еден специфичен склоп или образец чии основни 
карактеристики се: единство, интеграција, конзистенција и пред се 
посебност на секој поединец (Olport, 1969). Тоа значи дека особините, 
намерите, ставовите, навиките, мотивите, вредностите, интересите и 
искуствата на поединецот се организирани во еден специфичен, посебен 
склоп и дека е нужен сеопфатен конструкт со кој таа посебност на секој 
поединец би можела да се изрази. Таков конструкт во олпортовата теорија 
е проприумот, термин што Олпорт го воведува наместо терминот селф.

Проприумот се изразува по пат на одредени функции кои не се вродени и 
кои се развиваат постелено, а нивната конечна синтеза го создава "моето 
јас" како субјективна слика за себе. Во развојот тие сејавуваат по следниов 
редослед: I). телесно ja с; 2). самоидентитет; 3). самоценењ е; 4). 
проширување на себе; 5). слика за себе: 6). јас како разумен решавател 
(rational agent) и 7). самоевојни стремежи (propriate strivings).

Значи, проприумот, според Олпорт, се состой од повеке аспекти, 
но, "со групирање на сродните својства може да се дојде до зри најбитни. 
Тоа се воспоставувањето реална слика за себе, екстензија на егото во 
социјалната средина, т.е. успешно воспоставување односи со другите и 
предвидување на идните цели "(Hrnjica, 1982,етр.29).

Спи ката за себе во рудиментарен облик ее јавува кај детето меѓу 4- 
та и 6-гга година. По пат на интеракција детето осознава што очекуваат 
родителите од него и тоа го споредува ео своето однееувагье. Во овој пе
риод се етавааттемелите за тоа какво би еакале да биде, намерите, целите, 
за запознавање на еамиот себе што понатаму има значајна улога за развојот 
на личноета. Сликата за себе долго време, ее до пубертетот, зависи од 
други и детето и младиот човек го прилагодуваат однееувањето кон 
нормите на rpv пата. Сликата за себе и чувството па идентитет не се 
доволно цврсти да се епротивстават на нритиеоците на средината. Олпорт 
смета дека дури во позрелите години може да ее формира реална слика за 
себе.

1.2. Сликата за себе во социјално-когнитивните и развојно-еннете- 
молошките учења

Благодарение на теоретичарите на социјалните учења (Whitting, 
Dollard, Miller, Sears, Bandura, Walters, Gewirtz, Bijon, Baer и други) ние 
денес прилично многу знаеме за дејетвото на воепитните постапки и 
пораки, примерот, моделот, имитацијата и идентификацијата во 
социјализацијата на детето, а сите тие се значајни одредници на сликата 
за себе. Теоретичарите на социјалиите учења го објаснуваат развојот на 
личноета ео посредство на вербалното ученье и инеистираат пред ее на 
социјалното искуство.

Мид (Mead), социјален бихејвиорист, уште 30-те години прв пишувал 
дека човекот начелно не може да се спознае себе си без заемен реалистичен 
однос со другите. О дговорите на праш ањ ето "Кој сум јае?" и на други 
слични прашања ќе зависит од тоа што другите миелат за мене: јас ее 
огледувам во нивното социјално огледало.

Когнитивистите (Heider, Jordan, Merrifield и др.), пак наглаеуваат дека 
когнитивните структури и промени, вклучувајќи ja тука и активната улога 
на личноета, се главни одредници на тоа што единката ќе искористи од 
своето социјално искуство и ќе вклучи во сликата за себе.

Особено значење за разјаснување на сликата за себе и за скицирагье 
на главните момента, аспекти и механизми во нејзиниот развој има

деЈалектачкото единство на теориите на социјалното учење и учењето на 
теоретичарите со когнитивна ориеитација. Социјалната когниција 
нагласува дека самопознанието и саморазбирањ ето се неопходен 
конститутивен елемент на сознаваљето и разбирањето на другите и на 
социјалните интеракции низ кои "израснуваат сите други облици и аспекта 
на знаењата, cê до нивото на културното и цивилизациско наследство 
"(Lewis, 1981, стр. 117) "Другите стануваат социјално огледало на акциигге 
на детето и услов на сознавањето не само на социјалниот, туку и на 
предметниот свет. Знаењето за себе се поставува во хоризонз'от на овне 
размислувања како темел на сите други знаења "(Kupek, 1988, стр. 161).

Но, може ли сепак, без било каква резерва да се тврди дека 
сознавањето на личниот и социјалниот све'гне се разликува од сознаван>егго 
на предметниот свез’? Во таа смисла Хамлин (liamlyn) истакнува дека со 
предметите "можеме да имаме само просторни и причински односи, а не 
човечки; за разлика од мојот однос со предметите јас со некоја личност 
воспоставувам реципрочен однос. Она што јас го имам со некого го 
одржува тоа што таа личност го има со мене "(Popović, 1988,стр.37).

Епистемолошки ориентираните психолози (Wallon, Piaget, Воготский, 
Ананьиев, Кон, и др.) нагласуваат дека развојот на сликата за себе ггреба 
да се проучува во контекстот на средината, земајќи ja предвид 
ди јалектиката  на поединечното и социјалното, персоналното и 
интерперсоналното, материјалното и духовното, надворешното и 
внатрешното.

Вал он (Wallon) пишува (Valon,1986) дека во почетокот постои една 
недиференцирана или синкретична состојба од афективна и мимичко- 
експресивна природа, во која свеста за себе и свеста за другите се стопени. 
Свеста за себе настанува со постепена диференцијација и тоа првенствено 
како резултат на психо-моггорната активност на детето. Во текот на 
развојот cé повеќе се проширува кругот на средински фактори кои 
овозможуваат изградување на личноста. Тоа е процес кој може да ce 
именува како индивидуализација, во чии рамки се создава сликата за себе 
и паралелно со неа сликата за другиот.

Како што пишува Виготски (Выготский, 1982) главен правец на 
развојот на детето не е постепена социјализација, која во детето се внесува 
од надвор, туку постепена индивидуализација, која настанува врз основа 
на внатрешната социјалност на деггето (при тоа мисли на афективното 
врзување и социјалната отвореност на малото дете). Според Виготски 
општиот тек на развојот на самосвеста се движи од непостоење на свеста 
за вишите облици на однесување и за психичките функции, преку постоење 
свест за другите, до постелено стекнување на свеста за себе што 
овозможува регулација и самоконтрола на психичките операции и 
функции. Самосвеста е интернализирана социјална свест. Оформувањето 
на личноста и новите типови врски помеѓу психичките функции 
(терцијалните или персоналните функции) настануваат врз основа на 
развојот на самосвеста, a развојот на самосвеста и саморегулацијата е 
суштина на психичкиот живогг во пубертетот и младоста. Виготски меѓу

првите го истакнува и значењето на еимболичката функција и говорот за 
развојот на самосвеста и личноста воопшто. Во тој контекст пишува и 
Рубинштајн (Рубинштейн, 1982); говорот ce јавува и како средство на 
комуникативна и социјално-регулативна функција, говорот има и приватна 
функција, служејќи за самосознавање и организација и регулација на 
однесувањето.

Совремепите психолошки сознанија за развојот на семиотичките 
однесувања покажуваат дека освен говорот, за развојот на сликата за себе, 
особено за нејзиниот ран развој, се значајни и моторните семиотички 
однесуваньа кои овозможуваат да се заземе алоценггричен став, особено 
однесувањето "како да " и симболичките игри (Ivić, 1978).

Конечно, развојот на сликата за себе и развојот воопшто, не можат 
да се објаснат целосно само со помош на еден принцип. Сите фактори, 
дури и оние најбазичните, нем аат исто значењ е за р азво јот  на 
самосознанието во сите периоди на животот. Мора да се води грижа за 
сите аспекта на развојот, за сите животни сфери во кои личноста се развива 
и за промените во самосознанието во контекст на целокупниот животен 
пат на личноста (Ананьев, 1980).

II. Развојна скица за сликата за себе

При рагањето свеста на детето претставува голема збрка од шаренила 
и звуци. Новороденчето не само што нема доживување за себе како за 
индивидуалност, туку извесно време и не се разликува себе си од 
околината. Тоа не знае дека е гладно, мокро или дека нетто  го боли; 
едноставно постои и плаче седодека не престане непријатноста од која ќе 
го ослободи возрасниот, најчесто м ајката, со хранење, бањ ањ е, 
преслекуванье или на некој друг начин. Но, уште во текот на првиот месец 
бебето покажува способност за дискриминации и адаптивно реагиранье 
на cé повеќе дразби од својата околина и тоа од физичката, а особено од 
социјалната: малото дете не е свесен член на општеството, сепак, тоа е 
примарно и во потполност свртено токму кон социјалната средина. 
Идентитетот на другите блиски и значајни лица за него претходи на 
чувството на самосвеста. Cé некаде до 15-от месец во процесот на 
диференцијација на себе си од околината преовладуваат сензо-моторни и 
афектавни механизми.

Психолозите се согласии дека првиот знак на јавување на свеста за 
себе се манифестира со препознавање на сопствениот лик во огл едал ото. 
Понатамошното сознавање за себе се структурира вклучувајќи го името, 
полот, возраста и тоа во раната предучилишна возраст. Знаегьата за 
физичкиот идентитет (именуванье на делови од тел ото, нивната функција, 
својства и изглед) се присутаи во голема мерка кај децата од предучилишна 
возраст (Lynch,1981). Констатуент на сликата за себе, особено при крајот 
на предучилишната возраст, стануваат и активностите на детето. Во 
училишниот период се потенцираат социјалните конституента на сликата

за себе, но се чини дека пеихичките карактериетики и интензивните 
виатрешни доживувања изостануваат сёдо почетокот на адолесценцијата. 
Тогаш прв пат се поставуваат прашања за смислата на ж ивотот и 
сопствената егзистенција, за смртта, за општеството и човековата заедница 
и за сопствениот статус во тој свет, а првенствено во микросредината.

Младите почнуваат многу интензивно да се бават со сопствениот 
психички живот, пред cé моралниот, сознајниот, комуникативниот, 
вклучувајќи ги и емоционално-волевите динамизми, шгго директно се 
рефлектира на мошне интензивното артикулирање на сликата за себе.

Кон (Кон, 1992) правејќи преглед на развојот на сликата за себе во 
адолесценцијата врз основа на резултатите од многубројни истражувања 
заклучува дека со возраста се зголемува адекватноста на самооценката, а 
расте и когнитивната слож еност и диференцираност на описно- 
репрезентационите аспекти присутни во сликата за себе. И други 
истражувања (Бороздина, 1989, Gergen,l 981, Damon i Hart,1982, Eisen,1977, 
Такашманова, 1993) го потврдуваат развојниот тренд на сликата за себе 
од ф изикална кон психолош ка концепција, од конкретното  кон 
апстрактното, во согласност со зголемената когнитивна компетенција на 
младите.

Ч еснокова (Ч еснокова, 1978) пишува дека до пубертетот 
стекнувањето знаења за себе-се одвива во рамките "јас и други луге", а во 
и по пубертетот во рамките "јас и јас", односно основен начин на 
спознавање на себе си е самоанализата и како нејзин резултат се јавува 
општа слика за себе, која како да е сплетена од многу поединечни 
конкретни слики за себе.

Касната младоет и почетокот на зрел оста детерминираат бројни 
промени во содржината на сликата за себе (Бороздина, 1989, L'Ecuyer, 1981). 
Се вклучуваат доживувања во врска со професионалната кариера, 
стекнувањето самостојност и независност во многу области на животот, 
финансиско-материјалната состојба, бракот, родителството, личниот стил 
на живеење и слично. Во зрел оста развојот на сликата за себе и самоевеста 
тече  помирно отколку во адолесценцијата, бидејќи се менува 
ориентацијата кон себе си и своето: послаба е потребата за потенцирање 
на сопствената индивидуалност.

Бројот на истражувањата на сликата за себе во староста изгледа дека 
е мал во споредба со бројот на истражувања во другите животни периоди. 
Од резултатите на некой истражувања кои го испитувале сфаќањето на 
стареењето и начините на реагирање на стареењето (Smiljanić,l 979) може 
да се заклучи дека првенствено кај старите се менуваат ставовите во врска 
со вреднувањ ето на самиот себе и ж ивотната ориентација. Се 
актуализираат размислуваньата за смртта. Настануваат промени од 
психофизиолошка природа, промени во активностите, навиките и 
социјалните улоги. Сепак, постојат големи индивидуални разлики во 
процесот и особеностите на стареењето кои, претпоставуваме, ќе се 
рефлектираат и на доживувањето на самиот себе, а тоа значи дека сликата 
за себе директно зависи од релативно постојаниот животен стил на 
личноста во текот на сите животни периоди.

Целото досегашмо излагање имаше примарна цел да ja објасни 
сликата за себе како развојно-психолошки поим и феномен. Всушност, 
презентираните психолошки теории и учења не се сеопфатни: говорах за 
различии аспекта на сликата за себе, служејќи се со различии појмовни 
инвентари.

Сепак, од нив можат да се извлечат неколку согласии заклучоци во 
врска со некой базични прашања и обележја на сликата за себе како 
развоен феномен

1. Сликата за себе е субјективна појава, како една од компонентите 
на феноменалното поле на личноста;

2. Сликата за себе се формира под влијание на социјалното искусано, 
по пат на експлицитно или имплицитно учење. Всушност, се развива во 
текот на искусггвото на единката со средината, интеракциите со значајните 
други и "атрибутите на сопственото однесување во тој контекст" (Marsh, 
1983, стр.773);

3. Иако средината влијае врз формирањето на сликата за себе, 
личноста е агенсот к oj таа свесг ja конструира, изградува, одржува и менува 
(Have Ik а, 1992);

4. Во смисла на претходно изнесениот заклучок, важни одредници 
на сликата за себе во текот на развојот се: личната историја на поединецолу 
когнитивните процеси и емоционалните доживувања и вреднувања на 
животните настани и одговори (пораки) од средината. Когнитивните 
процеси ги селектираат понудените податоци од социјалното искуство и 
им придаваат развој на самоспознавагьето и саморазбирагьето. Но, кон 
себе си никој не е рамнодушен; когнитивната содржина на сликата за себе 
е нужно емоционално обоена. Во таа смисла емоционалните доживувагьа 
и вреднувања се важни детерминатори на сликата за себе;

5. Следи дека сликата за себе има два аспекта: афективен или 
емоционално-вредносен (позитивиите и негативните чувства кон себе си 
и во врска со тоа сам ооцената и сам опочитувањ ето) и описно- 
репрезентационен аспект, поточно сликата за себе ja сочинуваат претстави 
(слики) за одделни области и аспекта на сопственол’о тело и телесното, 
изгледот, социјалните интеракции, активностите, личниот психички 
живот.

Значи, сликата за себе и своето "јас" е "во приличен степей ишгегриран 
ансамбл на компонентите на самосвеста на единката кои се однесуваатна 
тоа што (й се чини дека ) е егзитенцијално и реално кај неа..." (Јанаков, 
1988, слр. 42). Сите доживувања на личноста, оценките на сопствените 
актуелни искусана, како и сознанијата за поседување релативно лрајни 
особини кои во голема мерка го детерминираат нејзиното однесување ce 
интегрираат во еден специфичен, посебен, релативно траен психички 
ентатет, односно во специфична слика за себе. Во таа смисла, сликата за 
себе како субјеклтшно доживеан ентитет е процес к oj овозможува 
интеграција на перцепцијата, чувствата и миелите за сопствената личност

III. Заклучна дискусија

(Hrnjica, 1990). Од друга страна, сликата за себе влијае на мислењето, 
чувствата и однесувањето на личноста, бидејќи претставува значаен 
репрезент на личноста во услови и ситуации кога личноста размислува, 
работа или суди за она што го сторила, особено при некој значаен избор 
во животот, или при стекнуванье и вообличување нови искуства кои ќе й 
послужат на личноста за постигнување повисок интегритет и доследност 
во однесувањето.

Tatjana TAKAŠMANOVA -SOKOLOVSKA

THE SELF-CONCEPT AS CONCEPT AND DEVELOPMENTAL
PHENOMENON

( S u m m a r y )

The aim of the work is contribution to scientific define of the self-concept, 
ant its explanation as a developmental process.

Large number of theoretical knowledges are presented, mainly in the 
frames of Erikson, Allport and Rogers theories of the person development.

Social-cognitiv, development-epistemological knowledges and the results 
of some empirical studies as well, are used to explain the stages, aspects and 
mechanisms of the self-concept development.

